
Адмовай прызначыць мес-
цам правядзення масавых 

агітацыйных мерапрыемстваў 
Вараб’ёвы горы  ўлады 
Віцебшчыны засведчылі двайныя 
стандарты да рэалізацыі правоў і 
свабод грамадзян Гарадоччыны 

Віцебскі аблвыканкам у 
асобе начальніка ўпраўлення 
арганізацыйна-кадравай працы 
Іосіфа Бакевіча адказаў адпіскай 
актывісту  Руха «За свабоду» 
Леаніду Гаравому  наконт яго 
заявы аб неадпаведнасці  месц 
для масавых прадвыбарчых 
агітацыйных мерапрыемстваў 
рашэнню Гарадоцкага райвы-
канкама  аб гэтых месцах для 
рэалізацыі правоў грамадзян на 
сходы, мітынгі і пікетаванні, якое 
прымалася ў 2007 годзе і набыло 
законную сілу толькі ў 2009 годзе.

Віцебскія чыноўнікі не сталі 

разглядаць прававы аспект 
рашэнняў Гарадоцкага райвы-
канкама пра масавыя мера-
прыемствы на Гарадоччыне і 
пакінулі за райвыканкамам права 
двайных стандартаў да правоў 
і свабод грамадзян. І гэта зразу-
мела. Рэжыму трэба паказываць 
«лібералізацыю» чарговай вы-
барчай кампаніі, а за межамі гэ-
тай кампаніі грамадзян магчыма 
пасылаць і да мядзведзяў, якія 
назіраюцца ў Вараб’ёвых гарах.

Віцебскія чыноўнікі не 
ўнікалі, што рашэнне Гарадоц-
кага райвыканкама №1509 ад 
27.12.2007 г. ў рэдакцыі №358 ад 
7 красавіка 2009г. ўстанаўлівае 
агульны парадак арганізацыі і 
правядзення ў раёне масавых 
мерапрыемстваў. Гэтым рашэн-
нем забаронена правядзенне ма-
савых мерапрыемстваў на плош-

чы Леніна ў г. Гарадку, а дазволена 
толькі ва ўрочышчы Вараб’ёвы 
горы, дзе юнаты з СШ №1 г. Гарад-
ка назіралі бурага мядзведзя. 

Правядзенне ж масавых 
мерапрыемстваў для прадвы-
барнай агітацыі з’яўляецца пры-
ватным выпадкам ажыццяўлення 
масавых мерапрыемстваў і 
мае спрошчаны, паведамляль-
ны характар. І гэты спрошчаны 
характар датычыцца, як часу 
падачы паведамлення, так і са-
мой працэдуры заяўкі, якая мае 
паведамляльны прынцып. Але 
гэты выпадак не можа супярэ-
чыць агульнаму рашэнню па 
месцах правядзення масавых 
мерапрыемстваў у Гарадоцкім 
раёне. У сувязі з тым, што раней 
Гарадоцкі райвыканкам прыняў 
рашэнне аб забароне правядзен-
ня масавых мерапрыемстваў на 

плошчы Леніна, то на ёй іх нельга 
правадзіць гэтых мерапрыемстваў 
пакуль не будзе прынята рашэнне  
аб прыпыненні дзеяння рашэння 
ў рэдакцыі №358 ад 7 красавіка 
2009г.

Сваёй адмовай прызна-
чыць месцам агітацыі Вараб’ёвы 
горы віцебскія чыноўнікі проста 
засведчылі той факт, што дадзенае 
месца не прыдатна для масавых 
мерапрыемстваў грамадзян. Але 
пакінулі ў сіле абсурднае рашэн-
не Анатоля Мароза, папярэдняга 
старшыні Гарадоцкага райвы-
канкама, аб масавых мерапры-
емствах грамадзян у Вараб’ёвых 
гарах і забароне іх на плошчы 
Леніна ў Гарадку.

Дадзены абсурд мусіць будзе 
працягвацца да сканання  дзею-
чага рэжыма.

Л. Антонаў.

•	 Каб атрымліваць кож-

ны нумар газеты «Гасцінец» 
паведаміце рэдакцыі аб гэ-
тым – зрабіце бесплатную 
падпіску. Калі ўжо не жадаеце 
атрымліваць выданне, то па-
тэлефануйце у рэдакцыю.

•	 Рэдакцыя “Гасцінец” 
змяшчае бясплатныя абвесткі 
чытачоў выдання. Дзеля раз-
мяшчэння абвесткі патэлефа-
нуйце ў рэдакцыю.

•	 Калі парушаны вашы 
правы спажыўца, працаўніка, 
то даем эфектыўныя пара-
ды па абароне права і пошуку 
бясплатных юрыстаў. Звяр-
тайцеся на адрас: Гарадок, 
вул. Галіцкага д.16 кв.2 ў кож-
ны аўторак і чацвер з 16 да 
18, або на тэлефоны газеты 
«Гасцінец».

•	 Жадаючыя атрымаць 
у карыстанне беларускія кнігі, 
часопісы або іх набыць звяр-
тайцеся на адрас: Гарадок, 
вул. Галіцкага д.16 кв.2 ў кож-
ны аўторак і чацвер з 16 да 
18, або на тэлефоны газеты 
«Гасцінец»

•	 Рэдакцыя запрашае 
да супрацоўніцтва неабыяка-
вых грамадзян. Вашы навіны, 
паведамленні – нашая падзяка. 
Словам, сувенірам.

Інфармацыйная культурна-грамадская газета Гарадоччыны 
Цытата нумара:

У асноўным расійская бізнес-
эліта жадала б мець Беларусь у 
якасці якойсьці ручной сабачкі, 
якую магчыма трымаць на 
ланцужку.

Аляксандр 
Лукашэнка, 2008 г.

Ня бойся!

Вынікі перапісу 2009 
году па Віцебшчыне 
і ў Гарадоцкім раёне 

ў прыватнасці сведчаць, што 
насельніцтва края спрыяльна 
ставіцца да беларускай мовы пры 
ўсёй русіфікатарскай палітыцы 
існуючага рэжыма.

Нягледзячы на тое, што ўлады 
на працягу апошніх 15 гадоў 
праводзілі русіфікатарскую 
палітыку дэнацыяналізацыі, 
большасць насельніцтва раёнаў 
Віцебшчыны лічаць беларускую 
мову роднай, але ў Віцебску, 
Полацку, Наваполацку  гэты 
паказчык апусціўся да трэці 
насельніцтва. Дадзеная палітыка 
пачылася з сумнавядомага “рэфе-
рэндума” 1995 года аб “роўнасці” 

расейскай мовы, а потым пра-
лягла праз сістэму адукацыі, дзе 
зменшылася выкарыстанне бе-
ларускай мовы пры вывучанні 
гісторыі Беларусі, яе геаграфіі, а 
таксама праз адмову ў стварэнні 
універсітэта з выкладаннем на бе-
ларускай мове і адпаведна змян-
шэння колькасці вучняў, якія на-
вучаюцца па-беларуску. Гэта стала 
вынікам ганебнага для ўладаў 
пераводу вывучэння беларускай 
мовы ў палітычную плоскасць.

Лічбы перапісу засведчылі, 
што на Гарадоччыне з 23 763 
беларусаў роднай мовай бела-
рускую лічаць 16 020 чалавек, 
што складае 67%. А ў адносінах 
да ўсяго насельніцтва, якога 
на Гарадоччыне налічвалася ў 

кастрычніку 2009 года  26760 ча-
лавек гэты працэнт будзе ніжэй 
– 60%. Калі параўноўваць гэтую 
лічбу з лічбамі ў суседніх раёнах, 
то гэты паказчык адзін з самых 
нізкіх сярод усходніх раёнаў 
Віцебшчыны, за выключэннем 
Віцебскага раёна, дзе толькі 53%  
лічаць беларускую мову роднай. 
Так ў Бешанковіцкім раёне гэты 
паказчык – 84%, Сенненскім – 79%, 
Дубровенскім – 78%, Шумілінскім 
68%, Лёзненскім – 65%.

І калі ў грамадскіх месцах рэд-
ка пачуеш роднае слова, то дома 
на роднай мове размаўляюць 
тысячы жыхароў нашага края. У 
Гарадоцкім раёне па-беларуску 
дома размаўляе 4739 чалавек, у 
Віцебскім – 4660, Дубровенскім 

– 5313, Бешанковіцкім – 7481 
жыхароў.

У сваіх моўных паводзінах 
нашы грамадзяне арыентуюцца 
на чыноўнікаў, якія з большага 
забыліся пра роднае слова і свае 
прамовы вядуць выключна на 
расейскай мове. Гэта датычыцца 
і абласных кіраўнікоў, і раённых, 
а таксама кіраўнікоў арганізацый 
і прадпрыемстваў. Пазбегнуць 
канчатковай русіфікацыі Беларусі 
магчыма толькі праз дзяржаўную 
падтрымку дабраахвотнага 
вяртання да роднай беларукай 
мовы. І гэта магчыма вырашыць 
на працягу  пяці гадоў, калі будзе 
палітычная воля, а не спекуляцыі 
на моўнай глебе.

Л. Антонаў.

ВЫБАРЫ 2010 

Двайныя стандарты кампаніі на Гарадоччыне

Ё н  п ра й г раў
летняя выбарчая 

кампанія вылучаец-
ца  з усіх папярэдніх 

наяўнасцю 10 кандыдатаў. Такая 
вялікая колькасць кандыдатаў 
паўстала з “ласкі” кіраўніка 
краіны. Спачатку  наш адной-
чы абраны кіраўнік прапанаваў 
грамадзянам падпісвацца за ўсіх 
кандыдатаў і ўлады ўпершыню 
не хапалі зборшчыкаў подпісаў, 
дазволіўшы ладзіць пікеты ў 
шматлюдных месцах. Потым 
Цэнтрвыбаркам дазволіў тэры-
тарыяльным камісіям праявіць 
“лаяльнасць” да праверкі 
падпісных лістоў амаль у па-
ловы прэтэндэнтаў. У выніку 
такой “лібералізацыі” на старт 
агітацыйнай кампаніі выйшла 
дзесятка кандыдатаў.

На працягу двух тыдняў на ра-
дыё і тэлебачанню неабыякавыя 
грамадзяне маюць магчымасць 
пачуць прамовы кандыдатаў. 
Кожны кандыдат у меру 
падрыхтаванасці і магчымасцяў 
сваёй каманды выкажа сваё 
бачанне развіцця краіны. На 
прыканцы двух тыдняў адбудуц-
ца дэбаты кандыдатаў, якія  іх 
жадаюць. Цэнтрвыбаркам за-
гадзя прыняў пастанову, што у 
дэбатах могуць удзельнічаць 
давераныя асобы кандыдатаў. 
Гэта значыць адно, што дзеючы 

кіраўнік краіны ў гэтых дэюатах 
удзельнічаць не будзе. Ды і свой 
час на радыё і тэлебачанні ён не 
выкарыстоўвае. У гэтым няма 
ніякай патрэбы. За яго і так агітуе 
ўся вертыкаль улады ды і на 
тэлебачанні ён галоўны “герой” 
ужо другі дзесятак гадоў.

Уладам пад час гэтай кампаніі 
давялося пайсці на “ахвяраванні” 
– лагодней аднесціся да збо-
ру подпісаў, даць большы час 
на выступы, пашырыць коль-
касць месцаў правядзення  
агітацыйных мерапрыемстваў. 
Але ў галоўным пазіцыя заста-
лася непахіснай – пісаць прата-
колы павінны толькі надзейныя 
камісія, якімі кіруюць правераныя 
асобы. Асобы , якія даказалі сваю 
лаяльнасць пад час папярэдніх 
кампаній. Лаяльнасць у напісанні 
выніковых лічбаў па ўказанню 
вертыкальных чыноўнікаў. І калі 
ў суседніх краінах паўсюдна 
ў камісіях ёсць прадстаўнікі 
апазіцыйных кандыдатаў, то на 
Беларусі  такіх прадстаўнікоў 
толькі 0,25% з ліку грамадзян, 
якія проста прадстаўляюць 
грамадскія арганізацыі без 
асаблівага досьведу  працы ў 
камісіях. Рэжым, як чорт ладана, 
баіцца прадстаўніцтва ў камісіях 
прадстаўнікоў ад кандыдатаў, якія 
маглі б палічыць па сапраўднаму 

галасы. Баіцца, бо тады прыйшоў 
бы канец імітацыі. Баіцца, бо тады 
адбыліся б  выбары з падлікам 
галасоў выбаршчыкаў.

Кандыдаты ж ад апазіцыі 
агітуюць па рознаму. Адны ў 
асноўным самастойна вызна-
чаюць змест сваіх прамоў. Гэта 
адчуваецца ў прамовах Алеся 
Міхалевіча, Яраслава Раман-
чука, Зміцера Вуса, Віктара 
Цярэшчанкі, Міколы Статкевіча. 
Другія агітуюць за пазіцыю сваіх 
партыйных структур. Так будуюць 
свае прамовы Віталь Рымашэўскі 
з БХД, Рыгор Кастусёў з БНФ. 
Трэцція карыстаюцца паслугамі 
спічрайтэраў і імкнуцца тэа-
тральна прадставіць сваю пра-
мову. Гэта вылучала прамовы 
Андрэя Саннікава і Уладзімера 
Някляева. А апошні кандыдат 
з боку назірае за памкненнямі 
альтэрнатыўных кандыдатаў.

Аляксандр Лукашэнка  ча-
кае часу  Усебеларускага схо-
ду, каб праз усе афіцыйныя 
СМІ выкарыстаць напоўніцу 
магчымасці афіцыйнай прапа-
ганды. Дзеля таго, каб выбар-
цы падзабылі пра кандыдатаў 
утвораны двухтыднёвы пера-
пынак да пачатку датэрміновага 
галасавання. Дзеля таго, каб 
у выбарцаў разбягаліся вочы, 
было зарэгістравана дзевяць 

альтэрнатыўных кандыдатаў. 
Дзеля таго, каб магчыма  было 
заявіць аб лібералізацыі кампаніі, 
зверху “папраўляюць” памылкі 
правінцыйнай міліцыі і судоў. 
Так у Віцебску асуджаны на пяць 
сутак за байкот кампаніі Барыс 
Хамайда быў выпушчаны з паста-
рунка ўжо на наступны дзень па 
хадайніцтву абласной пракура-
туры.

Але парад кандыдатаў не 
зменіць сутнасці арганізаванай 
імітацыі. Дэмакратычныя выба-
ры на Беларусі былі апошні раз 
толькі ў 1994 годзе. Зараз жа 
адбудзецца па ўсім папярэднім 
прыкметам чарговая імітацыя. 
Гэта імітацыя, трэба прызнаць, 
праходзіць у больш ліберальных 
умовах, чым усе папярэднія 
кампаніі.

Па ўсіх прыкметах, 
сацыялагічных апытан-
нях павінен быць другі тур 
выбараў, калі б галасы лічылі па 
сапраўднаму. І толькі рэакцыя 
народа на вынікі гэтай кампаніі 
пакажа, што будзе пасля 19 
снежня. Ва ўладзе ж адбываюц-
ца пэўныя змены, бо трэба шу-
каць падтрымку і на Захадзе. І 
арганізаваны парад кандыдатаў 
частковае сведчанне таму

Леанід Гаравы.

Канчатковая русіфікацыя шчэ не настала
“Гасцінец” у 

Інтэрнэце
У сувязі з праблемай размяш-

чэння газеты “Гасцінец” на партале 
http://haradok.belarda.org/  наша 
газета стала будзе размяшчацца на 
партале http://kamunikat.org/ , дзе 
зацікаўленыя грамадзяне могуць 
яе спампаваць са старонкі: http://
kamunikat.org/hasciniec.html, што 
у каталагу “Пэрыёдыка” для да-
лейшага выкарыстання 

Шаноўны чытач! Адкажыце на пытанні 
(падкрэсліце варыянты адказа) і дашліце 
анкету на адрас рэдакцыі. Дзякуй!

Апытанне  аб выданні 
1. Як Вы ацэньваеце змест выдання?
•	 выдатны
•	 добры
•	 здавальняючы
•	 нездавальняючы
2. Як Вы ацэньваеце вёрстку выдання?
•	 выдатная
•	 добрая
•	 здавальняючая
•	 нездавальняючая
•	 не ведаю
3. Для мяне цікавы матэрыялы пра (ука-

жыце тры пазіцыі):
1.	 Дачу;
2.	 Здароўе
3.	 Спорт;
4.	 Выхаванне дзяцей;
5.	 Жанчын;
6.	 Узаемаадносіны;
7.	 Адукацыя;
8.	 Аўтамабілі;
9.	 Адпачынак;
10.	 іншае_________________________
4. У выданні мяне цікавіць: (укажыце тры 

пазіцыі, гл. на адвароце)

Актывіст праваабарончай арганізацыі 
Рух “За Свабоду”, давераная асоба кандыда-
та ў Прэзідэнты Рэспублікі Беларусь Леанід 
Гаравы звярнуўся да старшыні Гарадоцка-
га райвыканкама Васіля Муранкова наконт 
прыцягнення да адмінстрацыйнай адказнасці 
кіраўніцтва Гарадоцкай раённай камісіі.

Леанід Гаравы 7 снежня звярнуўся да 
раённай камісіі са скаргай на рашэнне 
ніжэйстаячай Гагарынскай выбарчай камісіі, 
якая пад час кожнай выбарчай кампаніі вы-
значае месца назіральнікаў такім чынам, што 
з гэтага месца не бачна працэдура галасаван-
ня: ні атрыманне выбаршчыкам колькасці  
бюлетэняў, ні ўваход іх у кабіны для таемнага 
галасавання.

Старшыня раённай камісіі Наталля Берас-
нева не паведаміла даверанай асобе аб даце, 
часу і месцы разгляду скаргі камісіяй, чым 
парушыла норму арт. 491 ВК РБ. Адпаведна 
дадзенай нормы, а таксама нормы арт 40 

пн.1 ч.7  на паседжанні камісіі павінна быць 
прынята рашэнне аб пададзенай скарзе на 
дзеянне ніжэйстаячай камісіі, але старшыня 
камісіі аднаасобна, па прадстаўленню свайго 
намесніка У. Зыкава, дала адказ назіральніку. 
Адказ дарэчы стаў чарговай адпіскай выбар-
чай камісіі, якая адмовілася выправіць па-
рушэнне ў рашэнні Гагарынскай участковай 
камісіі.

Леанід Гаравы лічыць, што гэтымі 
дзеяннямі Наталля Бераснева і У.Зыкаў не 
выканалі патрабаванні заканадаўства аб 
выбарах і павінны быць прыцягнуты да 
адміністратыўнай адказнасці адпаведна дзе-
ючага заканадаўства, а менавіта па арт. 9.10 
Адміністратыўнага кодэксу РБ.

Дадзены артыкул прыдугледжвае адказ-
насць у выглядзе штрафу ў памеры ад 20 да 
50 базавых велічынь.

Л. Антонаў.

Адстаяць права назіральнікаў бачыць галасаванне 
Актывіст Руху «За свабоду!» 

Леанід Гаравы, які з’яўляецца 
даверанай асобай кандыда-
та ў Прэзідэнты А. Міхалевіча, 
звярнуўся са скаргай у Гарадоцкую 
раённую выбарчую камісію наконт 
парушэння правоў назіральнікаў 
на Гагарынскім выбарчым участку 
№5

У зарэгістраванай скарзе 
актывіст Л. Гаравы адзначае, што 
Выбарчы кодэкс Рэспублікі Бе-
ларусь прадстаўляе назіральніку 
права назіраць за ходам выдачы 

бюлетэняў, ходам галасавання, вы-
кананнем усталяванага дадзеным 
Кодэксам парадка галасавання.

Дадзенае права ігнаруецца 
Гагарынскай участковай камісіяй 
з самага пачатку існавання дад-
зенага ўчастка з 2004 года, а так-
сама ігнаравалася пад час выбар-
чай кампаніі ў мясцовыя Саветы 
2010 году. Гагарынская участко-
вая камісія размешчала стол для 
назіральнікаў так, што з дадзенага 
месца была не бачна працэду-
ра выдачы бюлэтэняў, а таксама 

не бачна праз кабіны колькасць 
выбаршчыкаў, якая ўваходзіць 
у кабіну для таемнага галаса-
вання. Гэтае парушэнне права 
назіральнікаў характэрна толькі 
для дадзенага выбарчага ўчастка  
г. Гарадка. 

Дадзенае дзеянне Гагарынскай 
участковай камісіі №5 парушае 
норму арт. 13 ч.4 пн. 6 ВК РБ, якая 
дазваляе назіральнікам назіраць 
выкананне працэдуры галасаван-
ня на ўчастку выкладзенай у арт. 
52 ВК РБ.

Давераная асоба кандыдата А. 
Міхалевіча Леанід Гаравы патра-
буе ад раённай камісіі забяспе-
чыць права назіральніка  назіраць 
за ходам выдачы бюлетэняў, хо-
дам галасавання, выкананнем 
усталяванага дадзеным Кодэксам 
парадка галасавання дзеля чаго 
размясціць стол для назіральнікаў 
так, каб магчыма было назіраць 
працэдуру галасавання адпавед-
на артыкула 52 ВК РБ.

Актывіст Руху «За свабоду!» 
Леанід Гаравы  просіць дадзеную 

скаргу разгледзіць у адпаведнасці 
з патрабаваннямі Выбарчага ко-
дэксу

Зараз ад раённай камісіі за-
лежыць выпраўленне сітуацыі 
на Гагарынскім участку №5, якая 
парушае права назіральнікаў 
назіраць галасаванне.

Леанід Гаравы разлічвае, што 
да пачатку датэрміновага галаса-
вання раённая камісія выправіць 
памылку ў дзеянні Гагарынскай 
участковай камісіі.

Л. Антонаў.

Наша бібліятэка

Прыцягнуць да 
адміністратыўнай адказнасці

Геапалітычнае 
месца Беларусі ў 
Эўропе і сьвеце - 
Пад рэдакцыяй 
Валера Булгакава. 
– Варшава, 2006. 

Зборнік укладзены з матэрыялы 
канфэрэнцыі «Геапалітычнае месца Беларусі 
ў Эўропе і сьвеце». Гэта збор спавешчаньняў 
грамадзка-палітычных дзеячоў і 
прадстаўнікоў сучаснай беларускай культу-
ры, якія дазваляюць чытачам пазнаёміцца 
з досыць шырокай інтэрпрэтацыяй сучас-
най палітычнай, эканамічнай, грамадзкай і 
культурнай сытуацыі ў краіне, у якой пануе 
Аляксандар Лукашэнка. Хоць наконт таго, ці 
ёсьць Лукашэнка бязвольнай марыянэткай 
у руках Пуціна альбо самастойным гульцом, 
няма згоды між палітолягаў, ягоны кантроль 
над краінай не падлягае сумненьню. У сучас-
най Беларусі расквітнелі культурны апартэід, 
моўная дыскрымінацыя і інтэлектуальны 
правінцыяналізм – тыя тры кіты, на якіх тры-
маецца дыктатура Лукашэнкі. Безумоўна, пры 
дапамозе палітычных тэхналёгіяў можна раз-
бурыць любы палітычны рэжым, але толькі 
арганічная культурная праца здольная за-
бясьпечыць дэмакратычную будучыню для 
Беларусі. Таму адная з галоўных высноваў 
канфэрэнцыі гучыць наступным чынам – 
без сур’ёзных зьменаў у культуры белару-
скага грамадзтва рэпрадукцыя палітычнага 
аўтарытарызму ўяўляецца непазьбежнай. 
Галоўны абавязак інтэлектуала – імкнуцца 
да гуманізацыі грамадзтва, адкрываць яго на 
вонкавы сьвет.

У выданьні друкуюцца тэксты вядомых 
адмыслоўцаў з розных галінаў гуманітарных 
ведаў зь Беларусі, Польшчы, ЗША, Кана-
ды, Вялікабрытаніі, Нямеччыны, Украіны, 
Чэхіі. Матэрыял сыстэматызаваны адпа-
ведна з наступнымі сэкцыямі: «Беларусь як 
геапалітычны ізгой», «Палітычны дыскурс 
па-беларуску», «Ці ёсьць у Беларусі белару-
сы? (Пытаньне беларускай ідэнтычнасьці)», 
«Гедройць і традыцыя грамадзянскай 
супольнасьці ў Беларусі».

Для чытання кнігу магчыма замовіць у 
рэдакцыі нашага  выдання.

Л. Антонаў.

За час пасля перапісу 
насельніцтва ў 1999 годзе коль-
касць жыхароў Гарадоччыны 
зменшылася амаль на чвэрць. 
Страты насельніцтва ў краі 
параўнальны са стратамі раё-
на ў Вялікую Айчынную вайну. 
Але вайны не было – у раё-
не стабільная абстаноўка. На 
выміранне. 

Даныя апошняга перапісу 
насельніцтва  -- самы суворы 
прысуд існуючай аўтарытарнай 
сістэме. Гарадоччына вымірае. 
Вымірае пад пастаянныя 
афіцыйныя трызненні аб 
квітнеючай і моцнай Беларусі. 
Іншых меркаванняў нашы жыха-
ры амаль і не чуюць. І рэагаваць 
могуць толькі пад час сустрэч 
скаржнікаў, якія ладзіць рай-
выканкам у населеных пунктах. 
На гэтых сустрэчах выбаршчык 

можа толькі паплакацца пра 
кепскія дарогі, адсутнасць асвят-
лення, праблемы з нарыхтоўкай 
дроў і іншыя цяжкасці жыцця ў 
«квітнеючай» Беларусі.

А лічбы перапісу аб’ектыўна 
сведчаць – пры такіх тэмпах 
вымірання наша Гарадоччы-
на будзе самай маланаселенай 
тэрыторыяй Еўропы. Амаль як 
Лапландыя ў Швецыі, якая раз-
мешчана за Палярным кругам. 
Застаецца толькі кітайцамі за-
селяць нашы землі. Пакуль жа 
ў раёне выяўлены толькі адзін 
кітаец. Але ж з Кітаем наша 
краіна плануе стасункі значна 
пашырыць.

Перад распадам Савецкага Са-
юза ў 1989 годзе ў нас пражыва-
ла 38,7 тысяч жыхароў. Наступны 
перапіс насельніцтва ў 1999 год-
зе засведчыў, што на Гарадоччы-

не жыве 34,7 тыс. чалавек. А вось 
самы апошні перапіс  2009 году 
выдаў зусім несуцяшальную 
лічбу – жыхароў края засталося  
26 760 чалавек. Вось так – за пер-
шае дзесяцігоддзе незалежнасці, 
з якога пяць гадоў кіраваў ужо 
А.Р. Лукашэнка, насельніцтва 
зменшылася  на чатыры тыся-
чы чалавек, але ў школах раёна 
было  больш пяці тысяч вучняў. 
Гэта тых дзяцей, якія нарадзіліся 
пад час перабудовы. А за другое 
дзесяцігоддзе, якое прайшло 
пад дыктоўку аднаго кіраўніка 
Гарадоччына абезлюдзіла шчэ на 
вось тысяч чалавек – у два разы 
больш, чым з часоў перабудовы. 

Вось так «адвёў» наш раён 
ад прорвы першы прэзідэнт 
краіны. Насельніцтва  за час яго 
кіравання зменшылася на трэць, 
школьнікаў стала ў два разы 

менш – школы апусцелі. Некалькі 
дзесяткаў вучняў зараз у тых 
школах, дзе раней было каля 
двух соцен вучняў, не лічачы дзе-
сятка школ якія закрылі за апош-
няе дзесяцігоддзе.  Ды і гаспа-
дарчая дзейнасць  перакінулася 
ў аграгарадкі, а былыя цэнтры 
гаспадарак прыйшлі ў запусцен-
не: Вярэчча, Обаль, Палешына, 
Хвошна, Газьба, Астраўляне, 
Беразнякі і г.д.

І ніякага прасвету няма. На-
род «адведзены» ад прорвы 
пастаўлены на калені праз ма-
савую кантрактную сістэму, калі 
павінен трымаць рот на замку 
перад кожным чыноўнікам.

У такіх умовах «жыцця» народ 
мае права на самы рашучы пра-
тэст супраць свайго вымірання.

Л. Гаравы. 

Знік амаль кожны чацвёрты жыхар

Следчыя Гарадоцкага РАУС па гарачых 
слядах знайшлі злачанцу, які спакусіўся на 
чужую маёмасць. 

У ноч на 29 лістапада злачынец разбіў ва-
коннае шкло дачнага доміка ў в. Стадолішча 
і скраў бензапілу, шрубавёрт, ліхтарык і 
куртку. Маёмасць належыла пенсіянеркі з 
Санкт-Пецярбурга, якая летам адпачывае 
ў родных мясцінах. Нанесеныя страты былі 
ацэнены ў адзін мільён рублёў і следчыя 
Гарадоцкага РАУС амаль адразу «вылічылі» 
злачынца. Крадзёж ажыццявіў непрацуючы 
жыхар г. Віцебска, які завітаў у Стадолішча 
да знаёмых.

Зараз 30-гадовага грамадзяніна чакае 
крымінальная адказнасць па артыкулу 205 
ч.2 КК РБ.

Паводле інфармацыі Віцебскага УУС.

Рабаўніцтва 
дачнага доміка 
жыхаркі Санкт-
Пецярбурга

У цэнтры ўвагі

Масавы падман выбаршчыкаў 
Чарговы раз на Віцебшчыне, і на Гара-

доччыне ў тым ліку, масава падманваюць 
выбаршчыкаў наконт нормаў Выбарчага 
кодэксу, каб зрабіць масавым датэрміновае 
галасаванне. На Віцебшчыне выбаршчыкі 
атрымліваюць паведамленне з парушэннямі 
нормаў ВК РБ адносна працэдуры 
датэрміновага галасавання.

Арт 53 ВК РБ дакладна вызначае, што права 
прыняць удзел у датэрміновым галасаванні 
маюць выбаршчыкі, якія у дзень выбараў не 
маюць магчымасці знаходзіцца па месцы свай-
го жыхарства. Між тым у абвестцы надрукава-
най накладам у 917 тысяч у УДП «Віцаблдрук» 
па замове №8299 ад абласной выбарчай 
камісіі гаворыцца пра зусім іншыя умовы, 
якія не датычацца датэрміновага галасаван-
ня. У паведамленні гаворыцца пра ўмовы, 
калі выбаршчык не будзе мець магчымасць 
прыйсці на ўчастак для галасавання ў дзень 
выбараў. Заказчыкі масавай фальсіфікацыі 
забыліся пра тое, што дадзеная норма: «не 
можа прыйсці у дзень выбараў у памяшканне 
для галасавання» датычыцца нормы арт. 54 
Выбарчага кодэксу аб галасаванні па месцу 
знаходжання выбаршчыка.

Зразумелы матывы гэтага падмана 
выбаршчыкаў – забяспечыць масавае 
датэрміновае галасаванне, калі больш пало-

вы сутак скрыні для галасавання знаходзяцца 
без кантроля з боку назіральнікаў, а менавіта 
з 19 гадзін вечара да 10 гадзін раніцы. Мусіць 
таму і Цэнтрвыбаркам адмовіў назіральнікам 
у праве прыстунічаць ля скрынь,  каб была 
магчымасць маніпуляваць галасамі ў гэ-
тых скрынях. А датэрміновае галасаванне 
даўно ў краіне ператварылася ў масавы 
адміністрацыйны ціск на выбаршчыкаў, калі іх  
з працы накіроўваць галасаваць датэрмінова, 
а потым шчэ з камісій даюць даныя на прад-
прыемства аб тых, хто не прыйшоў галаса-
ваць датэрмінова.

Гэтага працэсу не ведае кіраўнік краіны, 
які па-ранейшаму «свята верыць» у тое, што 
выбарчая кампанія ў краіне праводзіцца 
ў адпаведнасці з нормамі беларускага 
заканадаўства. Але ж гэта не так. І яскравае 
таму сведчанне «паведамленне» выбаршчы-
кам Віцебшчыны аб «норме» датэрміновага 
галасавання, якая не мае нічога агульнага з 
нормай Выбарчага кодэкса.

І на дадзенае парушэнне беларускага 
закнадаўства не будзе рэагаваць ні  праку-
ратура, ні суд, якія ў палітычнай кампаніі 
займаюць «наглядальную» пазіцыю, аддаючы 
на водкуп вертыкалі ўсю працэдуру імітацыі 
выбарчага працэсу.

Л. Антонаў.

1.	 матэрыял пра мясцовую ўладу;
2.	 матэрыял пра мясцовыя праблемы 

(камунальныя, дабраўпарадкавання, праца 
арганізацый);

3.	 матэрыял пра  Віцебшчыну;
4.	 матэрыял пра падзеі ў краіне;
5.	 аналітычныя матэрыялы;
6.	 прыватныя абвесткі;
7.	 матэрыял пра землякоў;
8.	 вынікі інтэрнэт-апытання;
5. Рэдакцыі трэба больш пісаць пра ( паз-

начце тры адказа):
1.	 праблемы мясцовай ўлады;
2.	 мясцовыя праблемы жыхароў;
3.	 дасягненні ўладаў;
4.	 вядомых асоб раёна;
5.	 спартыўныя мерапрыемства;
6.	 гісторыю рэгіёна і краіны
7.	 пісаць пра___________________
Паведаміце пра сябе:
1. Пол: муж; жан. 2. Узрост  да 20 гадоў;  20-35 

гадоў; 36-55 (60); 55(60)  і больш;
3. Адукацыя: сярэдняя; сярэдне-спецыяль-

ная; незакончаная вышэйшая; вышэйшая.
4. Сацыяльны статус: бюджэтны работнік; 

працоўны; студэнт; прадпрымальнік; часова не 
працуе ( беспрацоўны), пенсіянер.

Анкету дасылайце ў рэдакцыю. Даслаўшыя 
некалькі анкет атрымаюць сувеніры.

ВЫБАРЫ 2010 

Р е ц е п т  ла  п ш и  н а  у ш и 
и з б и рат е л е й

Максимум патетики, минимум конкретики – 
по такому принципу построена предвыборная 
программа Александра Лукашенко образца 
2010 года. В этом документе «Салідарнасць» 
обнаружила несколько нехитрых приемов, 
при помощи которых избирателям пудрят 
мозги.  

Прежде всего, в предвыборной программе 
Александра Лукашенко активно использует-
ся принцип: «Все новое – это хорошо забы-
тое старое». Возьмем, к примеру, вот такой 
пункт: «К 2015 году уровень жизни в Бела-
руси приблизится к европейскому». Звучит 
красиво, но…

То же самое было обещано и на предыдущих 
выборах. Цитата из программы Лукашенко об-
разца 2006 года: «Основная задача на бли-
жайшие пять лет – довести качество жизни 
наших граждан до уровня, сравнимого с 
западноевропейским».

И – вы будете смеяться – на позапрошлых 
выборах звучало еще более сладкое обеща-
ние. В программе 2001 года Лукашенко ам-
бициозно заявлял о «резком повышении 
благосостояния народа и приближении 
его к уровню экономически развитых ев-
ропейских государств».

Вспоминается нетленное: «Наша цель – 
коммунизм!». И результат примерно такой 
же. Достаточно упомянуть, что ныне средняя 
зарплата в Польше составляет около 1500 
долларов, у нас – пока не дотягивает и до обе-
щанных 500 (при том, что в соседней стране 
многие товары и услуги дешевле, чем у нас, 
хотя, разумеется, есть и обратные примеры). 
Нечего сказать – приблизились!

Еще одна стандартная «фишка» - обеща-
ние квартир многодетным семьям. В 2006 
году оно звучало так: «Наш ориентир: каж-
дой молодой семье — квартиру не позд-
нее чем через 3 года после вступления в 
брак. А многодетным семьям государство 
ее оплатит: при наличии пятерых детей — 
100 процентов, четырех — 50 процентов, 
троих — 30 процентов».

Нынешний вариант еще краше: «Каждая се-
мья, где есть четверо и более детей, за счет 
государства получит квартиру. Семьям с 
тремя детьми будут компенсированы 75 
процентов стоимости жилья». И фигня, что 
обещание пятилетней давности провалено! 
Зато перспективы стали о-го-го!

Такого рода примеров можно привести до-
вольно много. Но перейдем к следующему 
способу вешания лапши на уши избирателям.

В разделе «Что мы сделали» нынешней про-
граммы Лукашенко, в частности, говорится: 
«По уровню развития человеческого потен-
циала Беларусь заняла 61-е место из почти 
двух сотен стран мира. Для молодого суве-
ренного государства, которому не исполни-

лось и двадцати лет, - это почетное место!»
Все бы ничего, но в 2003 году Беларусь в 

этом рейтинге занимала 53-е место. Таким 
образом, за последние годы наша страна 
здесь не приобрела, а утратила. Но об этом 
авторы программы скромно умолчали, рас-
считывая, что избиратели не станут рыться в 
архивах, чтобы сравнить нынешнее положе-
ние с прошлым.

Наконец, из нынешней программы по 
сравнению с предыдущими изъят ряд кон-
кретных ориентиров. Они заменены на 
патетические обещания: «усилим», «укре-
пим», «расширим» и т.д.

Пример: в программе Лукашенко 2006 года 
говорилось, что инфляция будет снижена до 
уровня не более 5% в год. На самом деле, по 
итогам текущего года она составит около 
10%. Судя по всему, обуздать рост цен нынеш-
ний глава Беларуси в случае переизбрания не 
рассчитывает. Поэтому в нынешней его про-
грамме инфляция вообще не упоминается. 
Нет такой проблемы!

Оценить исполнение некоторых ранее дан-
ных обещаний читатели могут самостоятель-
но:

-- Учитель, врач, ученый будут получать зар-
плату в 1,2 - 1,5 раза выше средней. (2001 год)

-- Либерализация экономики, стимулирова-
ние предпринимательской активности чело-
века. Число лицензируемых видов деятельно-
сти будет сокращено до 10 - 12. (2001)

-- Мы сделаем жизнь в сельской местности 
не менее комфортной, чем в городах. (2006)

-- Мы вывели на мировой уровень сотни 
крупных производств. Теперь ПЕРВОСТЕПЕН-
НАЯ задача — дойти до КАЖДОГО предпри-
ятия нашей страны, независимо от отрасли, 
сферы и численности работающих. (2006)

-- В ближайшее время мы получим право 
разработки месторождений нефти и газа на 
территории братской России. Тем самым бу-
дет ликвидирована зависимость государства 
от других стран в энергоресурсах. (2001)

-- Дальнейшее строительство Союзного го-
сударства является стратегической задачей, 
а братская Россия — важнейшим нашим пар-
тнером. (2006)

-- Мы добьемся того, чтобы человек перед 
лицом государственных служб перестал чув-
ствовать себя просителем. (2006)

-- Во ВСЕХ (здесь и далее выделено автором 
статьи – прим.ред.) инстанциях будет внедрен 
принцип «одного окна». (2006)

-- Первостепенная задача — ОКОНЧАТЕЛЬ-
НО ИСКОРЕНИТЬ волокиту, невнимательное 
отношение и формализм при рассмотрении 
насущных проблем людей. (2006)

Ну и так далее. В целом же трудно не согла-
ситься с экономистом Леонидом Заико, ко-
торый в эфире Радыё Свабода заявил: «Если 
суммировать мои впечатления – это не 
программа, а агитка. Майские призывы ЦК 
ВКП(б) в 1956 году. Я помню то время – это 
очень похоже. Только появились новые тер-
мины – нанотехнологии, интернет – а так всё 
то же самое».

Вадим Ливнев.

Кіраўніцтва справаў, Служба бяспекі, 
Рэзервовы фонд. 

«Наша Ніва» падлічыла афіцыйны бюджэт 
розных прэзідэнцкіх структур. 

Выдаткі на дзяржаўныя органы, 
якія забяспечваюць дзейнасць 
прэзідэнта, мільярдаў рублёў

(у дужках — эквівалент у далярах)
2011 — 41,1 ($13 млн)
2010 — 30 ($10 млн)
2009 — 34,4 ($12 млн)
2008 — 26,4 ($12 млн)
2007 — 26,6 ($12 млн)
* * *

Адлічэнні з бюджэту ў рэзерво-
вы прэзідэнцкі фонд, мільярдаў 
рублёў

(у дужках — эквівалент у далярах)
2011 — 270 ($90 млн)
2010 — 2760 ($919 млн)
2009 — 324 ($114 млн)
2008 — 217 ($99 млн)
2007 — 176 ($80 млн)
* * *

Адлічэнні на дзейнасць 
Кіраўніцтва справаў прэзідэнта, 
мільярдаў рублёў

(у дужках — эквівалент у далярах)
2011 — 405 ($128 млн)
2010 — 245 ($82 млн)
2009 — 284 ($100 млн)
2008 — 178 ($81 млн)
2007 — 133 ($61 млн)
* * *
Афіцыйныя даходы кіраўніка дзяр-

жавы становяцца вядомыя беларусам 
толькі калі трапляюць у дэкларацыі 
аб даходах кандыдатаў у прэзідэнты. 
Папярэдні раз такая інфармацыя была 
ў 2005 годзе. Тады кіраўнік дзяржавы 

зарабіў за год 59 мільёнаў рублёў. У 
эквіваленце гэта складала каля 20 ты-
сяч еўра.

Цяпер Лукашэнка зарабляе 94,5 
мільёна рублёў — каля 24 тысяч еўра.

Але выдаткі краіны на прэзідэнта 
— гэта не толькі ягоны афіцыйны за-
робак. 

Абслугоўванне прэзідэнта вымагае 
шмат дадатковых стратаў, і некато-
рыя з іх прапісваюцца ў бюджэце. Якія 
менавіта?

Першым радком у раздзеле 
«Агульнадзяржаўная дзейнасць» 
бюджэту краіны ідуць выдаткі на 
«дзяржаўныя органы, якія забя-
спечваюць дзейнасць прэзідэнта». 
З года ў год гэтая лічба вагаецца ў 
раёне $12 мільёнаў. Выключэннем-
рэкардсменам стане толькі наступны 
год. Дзейнасць прэзідэнта «пада-
ражае» ажно на 37% у параўнанні з 
леташнім паказчыкам. У сярэднім, усе 
працаздольныя беларусы вымушаны 
«скідвацца» па $2.

Загадкавы фонд
Адлічэнні ў загадкавы Рэзервавы 

фонд прэзідэнта нашмат большыя. 
У гэтым годзе кожны працаздольны 

беларус падзяліўся з кіраўніком дзяр-
жавы заробленымі $156.

Незразумелы статус грошай дае гле-
бу для спекуляцый.

Вядома, што існуюць два іншыя 
фонды — для дапамогі юрасобам і 
індывідуальным прадпрымальнікам і 

для фінансавання расходаў, звязаных 
са стыхійнымі бедствамі і катастрофамі. 
Што датычыць прэзідэнцкага фон-
ду, то тут грошы ідуць на падтрымку 
таленавітай моладзі — выплату па-
вышаных стыпендый, арганізацыю 
адукацыйных і забаўляльных 
мерапрыемстваў.

«Існаванне прэзідэнцкага фонду, 
які напаўняецца з бюджэту, а ягоныя 
грошы размяркоўваюцца прэзідэнтам, 
— гэта агульная практыка. Такія 
фонды існуюць у многіх краінах. На-
прыклад, у Казахстане 300 студэнтаў 
атрымліваюць грошы з рук Назар-
баева. Усё адно, ці будуць сродкі ісці 
напрасткі з бюджэту, ці выдавацца з 
рук прэзідэнта. Іншае пытанне, што ўсе 
ведаюць пра існаванне прэзідэнцкага 
фонду, але калі там была апошняя 
рэвізія і ці былі яны ўвогуле — ніхто не 
ведае», — кажа незалежны эканаміст 
Леанід Злотнікаў.

Колькі нам каштуе прэзідэнт? Да-
дамо, фінансаванне будоўляў, прэмій 
і стыпендый з прэзідэнцкага фонду 
актыўна выкарыстоўваецца ў прапа-
гандзе. Так, нібы гэта не грамадства 
фінансуе, а асабіста палітык Аляксандр 
Лукашэнка.

Звычайна адлічэнні з бюджэту скла-
даюць каля $100 мільёнаў штогод. Вы-
ключэннем стаў гэты год, калі ў выніку 
пераразмеркавання бюджэту выдаткі 
на рэзервовы фонд перавысілі $900 
мільёнаў!

Н я г л е д з я -
чы на дэфіцыт 
б ю д ж э т у , 
кіраўнік дзяр-
жавы вырашыў 
не змяншаць выдаткі на сацыяльная 
праграмы, даплаціўшы з «уласнай» 
кішэні. Вось толькі гэтыя грошы былі 
кампенсаваныя да канца года. Агуль-
ная сума, што ўтрымліваецца ў рэзер-
вовым фондзе прэзідэнта, невядомая. 
Па ўскосных сведчаннях, у сярэдзіне 
года яна складала каля $2,8 мільярда.

Прэзідэнцкія заўхозы
Кіраўніцтва справаў прэзідэнта, у 

адрозненне ад рэзервавага фонду, 
не «пазычае» грошай дзяржаўнаму 
бюджэту. Таму сярэднія выдаткі на 
гэтую ўстанову складалі за апошнюю 
пяцігодку «ўсяго» $90 мільёнаў.

Выхад з крызіснага 2010 года пра-
дугледжвае, што выдаткі на імперыю 
прэзідэнцкіх заўхозаў узрастуць больш 
чым на палову — да $128 мільёнаў. 
Варта адразу ўдакладніць, што прывед-
зеныя выдаткі ніяк не пераклікаюцца з 
забеспячэннем дзейнасці прэзідэнта, 
бо праходзяць па рознай ведамаснай 
класіфікацыі.

Кіраўніцтва — гэта камерцыйная 
структура. І няясна, чаму кожны з нас 
вымушаны яе так шчодра фінансаваць 
з уласнай кішэні.

Бяспека даражэйшая за дзей-
насць

Яшчэ некалькі устаноў маюць да 

кіраўніка краіны ўскоснае дачыненне. 
Яднае іх яшчэ адзін факт — усе яны ў 
2011 годзе істотна падаражаюць. На-
прыклад, Акадэмія кіравання кашта-
вала сёлета $3 мільёны, а ў наступным 
годзе пацягне на ўсе $3,8 мільёна.

Аператыўна-аналітычны цэнтр пры 
прэзідэнце падрасце з $4,2 мільёна да 
$5,4 мільёна.

Трэцяя арганізацыя, Служба бяспекі 
прэзідэнта, замахваецца на лічбы 
іншага кшталту. У гэтым годзе яна каш-
тавала амаль столькі ж, колькі «забес-
пячэнне дзейнасці» кіраўніка дзяржа-
вы — $10,2 мільёна. 

А вось у наступным вырасце больш 
чым напалову — аж да $15,7 мільёна! 
Варта ўдакладніць, што ўсе дадзеныя 
за 2011 год пералічаныя па курсе 3170 
рублёў. Зробім выгляд, што верым 
лічбам, закладзеным у бюджэце.

Калі падлічыць, колькі бюджэтных 
грошаў давялося выдаткаваць на 
дзейнасць прэзідэнта, службу ягонай 
бяспекі, кіраўніцтва справамі і рэзер-
вовы фонд, за пяць гадоў атрымаец-
ца $1,9 мільярда! У сярэднім — $400 
мільёнаў штогод. Сапраўды, прэзідэнт 
— дарагая забаўка.

Віталь Несцераў. 

Колькі нам каштуе прэзідэнт? 
$400 мільёнаў у год!

Наклад: 290 асобнікаў. 
Выдаецца пры падтрымцы сяброў. 
Распаўсюджваецца бясплатна

«Засунулі пісталет ў рот, крычалі прызнавацца…» Вперёд — 
в прошлое!

Все разговоры о модернизации нашей страны 
– не более, чем пропагандистская риторика. В за-
ключительном слове на всебелорусском народ-
ном собрании Александр Лукашенко рассказал о 
своих идеалах. Ведут они в никуда. 

Руководителя Беларуси с советским наследием 
роднят серьезные вещи.

-- Заметил, что очень грамотно, патриотично 
оправдываются наши делегаты за форум перед 
теми, кто его критикует, называя его чуть ли не 
съездом КПСС. До съезда КПСС нам еще далеко, 
до него мы еще не дотягиваем, но такая оценка 
нас вдохновляет, -- сказал глава Беларуси.

Вероятно, еще одним источником вдохнове-
ния является членский билет коммунистической 
партии Советского Союза, который Александр Лу-
кашенко хранит до сих пор. Также руководитель 
суверенной Беларуси в очередной раз высказал 
сожаление о развале СССР.

Эти заявления перечеркивают рассуждения 
некоторых политологов, что Лукашенко-де мо-
рально готов перевести Беларусь на рельсы ка-
питализма и даже демократизировать страну. 
Глава государства продемонстрировал, что у него 
принципиально иные ориентиры. Это, с одной 
стороны, объясняет, почему даже экономическая 
либерализация осуществляется так медленно и 
непоследовательно. А с другой, дает достаточно 
ясное представление о наших перспективах: ожи-
дать, что при руководителе, котороый молится на 
съезд КПСС, страна будет модернизирована, по 
меньшей мере, наивно.

Лукашенко живет в прошлом и программирует 
на аналогичный режим существования всю стра-
ну. Его выступление на всебелорусском народ-
ном собрании действительно напоминает доклад 
генерального секретаря КПСС Л.И.Брежнева на 
очередном съезде партии. Цели определены, за-
дачи поставлены, за работу, товарищи! Вперёд – в 
прошлое! Потому что в будущем для Александра 
Григорьевича места нет.

Праваабаронцы 
зьбіраюць подпісы за 
суд над Лукашэнкам 
Ініцыятыва былога судзьдзі Гары Паганяйлы 
прыцягнуць Аляксандра Лукашэнку да 
крымінальнай адказнасьці паводле абвінавачаньня 
ў захопе ўлады атрымала падтрымку сярод 
праваабаронцаў, якія зьбіраюць на вуліцах Менску 
подпісы пад гэтым патрабаваньнем.

Ініцыятыву Гары Паганяйлы падтрыма-
ла праваабаронца Кацярына Садоўская. У 
2007-м жанчына адбыла ў Гомельскай жано-
чай калёніі год паводле абвінавачаньня ў па-
клёпе на прадстаўнікоў улады. Ужо некалькі 
тыдняў праваабаронца зьбірае подпісы за 
суд над Лукашэнкам. Кацярына Садоўская 
кажа, што сабрала ўжо болей за сто подпісаў, 
і што людзі падпісваюцца ахвотна.

 «Некаторыя падпісваюцца зь вялікім зада-
вальненьнем. Нават гэта дэманструюць, што, 
маўляў, мы цябе не баімся. Што мы патрабу-
ем і будзем патрабаваць, каб ты атрымаў тое, 
чаго заслугоўваеш. Так і кажуць: не баюся 
яго, як бы ён не пагражаў». 

Акрамя прыцягненьня да суду Аляксан-
дра Лукашэнкі, праваабаронцы патрабуюць 
зьняць яго з выбараў прэзыдэнта. Асноўны 
аргумэнт — што ён, як яны лічаць, у 1996-м 
годзе незаконна захапіў уладу. Таксама пра-
ваабаронцы мяркуюць, што дзейны кіраўнік 
Беларусі ня можа выконваць абавязкі прэзы-
дэнта паводле стану здароўя. 

Як кажа Кацярына Садоўская, сабраныя 
подпісы будуць накіраваныя ў Нацыянальны 
сход, Вярхоўны і Канстытуцыйны суд, Праку-
ратуру Беларусі, у Цэнтравыбаркам, а таксама 
ў прадстаўніцтвы міжнародных арганізацый 
у Менску і міжнародным назіральнікам за 

выбарамі.
Ініцыятар прыцягненьня Аляксандра 

Лукашэнкі да крымінальнай адказнасьці 
былы судзьдзя Гары Паганяйла мяркуе: 
ягоная ініцыятыва падтрыманая, паколькі 
яна «цалкам заснаваная на законе». Чаму 
не адрэагавалі на заклік былога судзьдзі 
дзяржаўныя органы, якія сочаць за выка-
наньнем законаў? 

«Таму што насамрэч у краіне ня дзейнічае 
прынцып падзелу ўлады, ня маецца ніякай 
супрацьвагі ўладзе аднаго чалавека. Прын-
цыпы законнасьці і парлямэнтарызму не 
выконваюць. Судовая ўлада цалкам падпа-
радкаваная прэзыдэнцкай уладзе, і таму не 
даводзіцца спадзявацца, што нехта прыме 
канстытуцыйныя захады і выканае тое, што 
прадугледжвае Канстытуцыя». 

Кацярына Садоўская з аднадумцамі зьбірае 
подпісы за прыцягненьне да суду Аляксан-
дра Лукашэнкі ў асноўным на выбарчых 
пікетах і падчас перадвыбарчых мітынгаў. Ці 
не перашкаджае міліцыя?

«Ніхто і нічога не перашкаджае. Міліцыянты 
баяцца падыходзіць да гэтых пікетаў, на якіх 
мы зьбіраем подпісы», — кажа Кацярына 
Садоўская. 

Алег Грузьдзіловіч.

Пры адкрыцьці Ўсебеларускага сходу Аляк-
сандар Лукашэнка вітаў яго ўдзельнікаў ад імя 
беларускага народу. Каго ж тады прадстаўлялі 
яны? Але гэта не адзіная і не галоўная паэтыч-
ная вольнасьць маратону ля мікрафону. 

Прамова не гучала як перадвыбарчая – про-
ста нязьменны правадыр ставіў задачы і даваў 
абяцаньні.

Аднак выбарчы кантэкст прарываўся, калі 
прамоўца, не называючы імёнаў, адказваў сваім 
апанэнтам-канкурэнтам. Але пры гэтым многія 
ягоныя закіды насамрэч можа было закінуць і са-
мому прамоўцу.

Ужо зараз відавочна, што абвінавачваньне 
апазыцыйных кандыдатаў у папулізьме стане 
хіба не галоўнай лініяй контратакі. Лукашэнка 
красамоўна распавядаў пра бездапаможнасьць 
апанэнтаў у адказах на пытаньне, дзе ўзяць гро-
шы на іх шчодрыя абяцаньні. 

Справа ня ў тым нават, што ў 1994 годзе на 
пытаньне прэм’ера Кебіча, як ён зьбіраецца 
запусьціць заводы, кандыдат у прэзыдэнты Лука-
шэнка адказваў: “Я ведаю як”. Бо і зь сёньняшняй 
прамовы было незразумелым, як будуць дасягну-
тыя мэты, пастаўленыя ім. Адкуль возьмуцца гро-
шы на мадэрнізацыю, на перабудову нацыяналь-
най эканомікі? 

Навідавоку была супярэчнасьць паміж базавым 
тэкстам урадавай праграмы, на якой грунтаваўся 
дакладчык, і яго асабістымі эмацыйнымі 
“адрывамі” ад тэксту. 

У гэтых “адрывах” прадпрымальніцтва трак-
тавалася не як рухавік, не як мэханізм зьмены 
эканомікі, а як досыць экзатычная, у чымсьці 
нават карысная зьява, якую дзяржава па сваёй 
дабрыні не зьбіраецца нішчыць. Лукашэнка з го-
нарам казаў пра тое, што сустракаецца з кожным 
замежным бізнэсоўцам, які мае намер укладаць 
грошы ў беларускую эканоміку. Але гэта наўрад 
ці сумяшчальна з шырокім патокам замежных 
інвэстыцыяў. 

Гэтак жа трактавалася і прыватызацыя – не 
як інструмэнт зьмены прыроды нацыянальнай 
эканомікі, а як нешта, што можна рабіць, а мож-
на і не рабіць, што трэба абстаўляць шматлікімі 
ўмовамі і разглядаць кожны выпадак асобна і 
грунтоўна. 

Пра што Лукашэнка казаў шчыра і ад душы – дык 
гэта пра дысцыпліну і парадак, якія могуць на 20% 
падвысіць эфэктыўнасьць вытворчасьці. Падыход 
цалкам натуральны ў межах створанай у Беларусі 
мадэлі. Але тады застаецца незразумелым, за 
кошт чаго і ў якім накірунку яе трэба мяняць. 

Значная і хіба ня самая важная частка пра-
мовы была прысьвечаная беларуска-расейскім 
адносінам. На адрас Расеі была пушчаная чарговая 

порцыя крытычных стрэлаў, Лукашэнка не хаваў 
крыўды на тое, што ў пасланьні фэдэральнаму схо-
ду прэзыдэнт Мядзьведзеў нават не ўзгадаў Бела-
русь, але патас палягаў у тым, што з Расеяй усё ў 
Беларусі будзе добра, усё наладзіцца, што ніякага 
разрыву няма. Гэтыя супакойваньні прамоўца фа-
кусавана адрасаваў залі, якая глядзела «Хроснага 
бацьку» і чула крамлёўскія папярэджаньні. Глед-
зячы па ўсім, менавіта гэты разрыў з Крамлём, ці 
ягоны вобраз, ствараюць вялікую небясьпеку для 
прамоўцы. 

У гэтым сьвятле нават камічна гучалі словы пра 
тое, што на саміце АБСЭ ў Астане ўсе ўбачылі, як 
супольна трымаюцца Беларусь і Расея. Здава-
лася б, усе ўбачылі, што расейскі лідэр ухіліўся 
ад камунікацыі са сваім беларускім калегам. Але 
чаго ня скажаш у паэтычным натхненьні!

Пры гэтым рабіліся празрыстыя намёкі на тое, 
што калі Расея будзе ўпарціцца, то “Беларусь не 
застанецца бясхознай”, гэта “ласы кавалак для 
ЭЗ і ЗША”. Такое ўсьведамленьне пра ўласную 
краіну ня надта стасавалася з годным заклікам 
“пазбаўляцца ад лёкайскай псыхалёгіі”, але ізноў 
жа – хто ж патрабуе ад паэзіі лягічнасьці? 

Цікавым быў фрагмэнт пра апору на ўласныя 
рэсурсы. Гэта – ускоснае сьведчаньне таго, што 
стасункі з Расеяй усё ж наўрад ці вернуцца на 
ранейшы ўзровень, калі ўсе патрэбы расейскімі 
рэсурсамі і забясьпечваліся. 

Яркім момантам быў зварот да апазыцыйных 
кандыдатаў: ”Можаце выводзіць людзей на плош-
чу, краіну вы не атрымаеце, мы не дадзім вам яе 
разьдзерці, яна нам дорага каштавала”. “Мы” – гэта 
хто? Адзін з кандыдатаў у прэзыдэнты – іншым? 

Прамовы Лукашэнкі падчас мінулых выбараў 
пакідалі ўсё ж больш цэласнае ўражаньне. Тады 
была пэўная яснасьць: ідзем наперад правільным 
шляхам, беларускі цуд бездакорны, будзем пра-
цаваць і ўсё атрымаецца, а падступнаму Захаду і 
ўнутраным ворагам дамо рады.

Цяпер і сам Лукашэнка ўсьведамляе, што нешта 
трэба мяняць. А вось як? Ці то рыфмы скончыліся, 
ці то адказы састарэлі, толькі адзінадушныя апля-
дысмэнты засталіся нязьменнымі. 

Пакуль. 		  Юры Дракахруст.

Паэт 
Лукашэнка 

З  трох падлеткаў, падазраваных па 
справе аб гучным забойстве ў Віцебску, 
выбівалі паказанні. 

Магілёўскі абласны суд 29 
лістапада прызнаў невінаватымі дваіх 
непаўнагадовых віцяблянаў — Аляк-
сандра Логінава і Аляксандра Напаюка, 
абвінавачваных у забойстве, здзейсне-
ным з асаблівай жорсткасцю групай 
асоб (па пп. 6; 15, ч.ІІ, арт. 139 КК. РБ), 
у чэрвені 2009 года ў Віцебску. Пасля 
абвяшчэння прысуду абвінавачаныя 
былі вызваленыя з-пад варты ў зале 
судовага пасяджэння. За кратамі яны 
правялі амаль паўтара года — 10 
месяцаў цягнулася следства і 7 — судо-
выя пасяджэнні.

Зверскае забойства (пацярпелы 
памёр ад 63-х нажавых раненняў 
і шматлікіх удараў) 31-гадовага 
беспрацоўнага было здзейснена 14 
чэрвеня 2009 г. недалёка ад абласной 
бальніцы ў Віцебску. 

У аператыўных работнікаў Перша-
майскага РАУС зачэпак не было, затое 
на носе быў чарговы «Славянскі базар» 
з абавязковым наведваннем горада 
прэзідэнтам. А чуткі пра крывавае зла-
чынства ўжо распаўзаюцца па аблас-
ным цэнтры. Супакоіць народ можна 
было гучнай заявай аб затрыманні зла-
чынца. І тут пад руку мясцовым Шэр-
лакам трапіліся трое дзевяцікласнікаў 
віцебскай гімназіі № 7 — Логінаў, Напа-
юк і Аўчароў. Яны прыйшлі на наступны 
дзень пасля забойства (яшчэ не ведалі 
пра злачынства) на тое самае месца 
ля пажарнага вадаёма за абласной 
бальніцай адзначыць сканчэнне наву-
чальнага года.

Усё як у танным дэтэктыве: забойцы, 
маўляў, вяртаюцца на месца крывавай 
разборкі (на наступны дзень!). Акра-
мя таго, на думку операў, гімназісты 
павінны былі стаць «зручным матэ-
рыялам» для абвінавачвання, бо ўсе 

трое — з няпоўных сем‘яў. Іх выхоўвалі 
маці-адзіночкі, а Аляксандра Напаюка 
— і ўвогуле адна бабуля. Следства, ма-
быць, ніяк не разлічвала на супраціў…

Праз два тыдні школьнікі былі 
арыштаваныя. Прычым следства 
адразу пайшло па шляху найменшага 
супраціву — запалохвання сведак і 
падазраваных, фальсіфікацыі фактаў, 
прымянення фізічнага і псіхалагічнага 
гвалту ў адносінах да непаўналетніх з 
мэтай дачы хлуслівых паказанняў. А ў 
наступным (калі стала зразумела, што 
зрабіць з невінаватых вінаватымі будзе 
не так проста) — і шляхам зацягвання 
часу. Спіс парушэнняў заканадаўства, 
дапушчаных следчымі органамі, ад-
вакат зачытвала ў судзе больш за 
гадзіну (сярод іх і парушэнне права на 
абарону ад першага дня затрымання). 
А аповед абвінавачаных аб катавань-
нях, якія ўжываліся ў адносінах да іх у 
Першамайскім РАУС, нельга было слу-
хаць без унутранага ўздрыгу.

З аповеда Аляксандра Логінава:  
«Завялі ў кабінет № 19 (там ёсць шторы), 
было пяць чалавек, зачынілі дзверы на 
ключ (або зашчапку), спачатку паклалі 
на падлогу, адзін з іх, які пры затрыманні 
вёў машыну, дастаў пісталет, прыставіў 
да ілба, засунулі пісталет ў рот, крычалі, 
каб прызнаваўся. Потым паднялі з 
падлогі, паклалі на стол жыватом уніз, 
адзін узяў адкрутку і пачаў круціць пе-
рад вачыма са словамі: «Зараз засуну, 
куды трэба». Затым пасадзілі на крэс-
ла, сталі біць па галаве далонямі. Усё 
гэта суправаджалася патрабаваннямі 
прызнацца… Пасля гэтага пратрымалі 
ў боксе каля 2 гадзін, затым у кабінеце 
кагосьці з кіраўніцтва было сказана: 
«Зараз завязем на Дзвіну, возьмем за 
ногі і патрымаем у вадзе». 

16-гадоваму Аляксандру Аўчарову 
пасля допытаў у РАУС давялося рабіць 
сур‘ёзную аперацыю на селязён-

цы. Цалкам магчыма, што менавіта 
таму Аўчароў далей не фігураваў у 
крымінальнай справе. Супрацоўнікі 
міліцыі спалохаліся?

Як бы там ні было, але двое з трох 
хлапчукоў падпісалі пад катаваннямі 
яўку з павіннай. Тут, акрамя фізічнага 
прымусу, сваю ролю адыграў і 
псіхалагічны ціск. 

Кожнаму з іх казалі, што двое яго 
сяброў ўжо далі паказанні супраць яго 
і адпушчаныя дадому. 

У выніку не абгаварыў сябе толькі 
адзін з падазраваных (Аляксандр 
Логінаў).

Цікава, што ў якасці асноўнага сведкі 
выступала неаднаразова судзімая 
15-гадовая (!) жыхарка Віцебска, што 
трапілася напярэдадні дня забойства 
на крадзяжы кашалька і праходзіла 
раней па гэтай жа справе ў якасці 
падазраванай. Бацькі затрыманых 
ўпэўненыя, што сведка была падкупле-
ная супрацоўнікамі міліцыі і пайшла на 
ілжэсведчаньне, каб пазбегнуць пака-
рання за чарговы крадзеж.

У ходзе следства яна мяняла свае 
паказанні шэсць разоў (падлічана 
адвакатамі), няправільна паказваючы 
часам нават месца забойства (не ка-
жучы аб удзельніках). У далейшым у 
справе з‘яўляліся і схаваныя сведкі, у 
ролі якіх выступалі альбо былыя, аль-
бо сапраўдныя зэкі, якіх падсаджвалі 
ў камеры да абвінавачваных ужо ў 
Мінску (калі справа пачала «гарэць», яе 
перадалі ў рэспубліканскую пракура-
туру, сьледчаму Шчацько).

У той жа час, як паказалі адвакаты, 
шматлікія сведкі абароны дапыта-
ныя не былі або іх паказанні проста 
не прымаліся пад увагу. Як зрэшты і 
аб‘ектыўнае алібі: раздрукоўкі тэле-
фонных званкоў паказвалі на тое, што 
абвінавачаныя не маглі знаходзіцца 
падчас забойства ў раёне абланой 

бальніцы, а адзін з іх, Аляксандр Напа-
юк (дарэчы, грамадзянін Расіі), і зусім 
знаходзіўся на лецішчы за горадам. 
Але следства гэта ані не збянтэжыла.

Момант забойства быў адсунуты на 
часавы адрэзак, не забяспечаны алібі 
(час забойства ў ходзе папярэдняга 
следства змяняўся некалькі разоў). 
Усё на свае месцы паставіла толькі 
паўторная судмедэкспертыза, злад-
жаная ўжо на запыт суддзі. 4 лютага 
следчы Шчацько вынес пастанову аб 
прызначэнні псіхолага-псіхіятрычнай 
экспертызы для А. Логінава. Як сцвяр-
джае яго бацька Хачатур Хачатуран, 
асабістую справу сына перадалі ў 
Навінкі толькі праз 22 дні, а амбулатор-
ная карта з Віцебскага ПНД з‘явілася 
яшчэ праз тыдзень. Хачатур Хачату-
ран дамогся і асабістага прыёму ў ген-
пракурора Васілевіча: «Амаль гадзіну 
нас слухаў, але нават не знайшоў час 
адказаць на нашы скаргі, якія мы 
асабіста перадалі. Былі толькі адпіскі 
— нахабныя, грубыя, некампетэнтныя 
і г.д… І гэта пры тым, што ў „Советской 
Белоруссіі» той жа Васілевіч кажа, што, 
маўляў, мы такія дэмакраты — у нас 
непаўналетнія больш за тры месяцы 
не сядзяць…» Бацька называе гэтую 
крымінальную справу «справай Миха-
севича № 2».

«Па справе быў праведзены 
вялікі аб‘ём аператыўна-вышуковых 
мерапрыемстваў, затрачаныя вялікія 
дзяржаўныя сродкі. І які вынік?  З 
пэўнасцю следства не вызначыла на-
ват час, месца, прыладу здзяйснення 
забойства. З моманту затрымання 
адпрацоўвалася толькі адна версія — 
версія пра вінаватасць хлопцаў. І была 
адна мэта ў следства — дамагчыся 
прызнання віны любой цаной… « - гэта 
вытрымка з прамовы адваката падчас 
судовых спрэчак.

«Наша Ніва».


